
弱勢馬房要搵到超級大師傅
幫手，唔係冇機會，只係人揀
你時你揀人，大馬房一聲令
下，大師傅往往要靠邊站，一
定先應付大馬房馬匹，除非弱
勢馬房有好嘢做籌碼，這些大
師傅才真正肯為馬匹壓陣。正
如今次吳定強在第二場第四班

千二米列陣嘅「金珀龍華」，一早經已
俾韋達卜定，事關呢隻馬屬去季拍賣會
最高身價馬，潛力當然唔嘢小。上場是
季內首戰由韋達壓陣，結果影相輸俾
「由心出發」得亞軍，今次跑番最煞食
谷草千二米，唔使講又係俾韋達霸住嚟
跑，呢個當然屬正常現象，有好馬喺
手，幾時都唔可以錯過。
又好似同日之中，霍利時馬房第三場

出戰四班千八米嗰隻「勇進」咁，呢隻
馬今季又見韋達霸住嚟騎，季初第一次
上陣跑田草千八米，韋達經已一手摸
住，結果呢一仗「勇進」嘅表現唔算
差，得一席第四名，季內初出馬，首戰

跑千八米咁長，可以走得第四名，輸俾頭馬
「齊大勝」兩個半馬位，反映本身戰鬥水準經
已唔錯，大家睇睇在「勇進」之前過終點嗰三
隻馬，「齊大勝」、「皇仁威龍」及「幸運新
寶」，季內屬第二仗上陣，人哋開咗氣跑，
「勇進」得第四名，呢個走勢絕對可以接受，
今次返嚟谷草千八米列陣，韋達霸住唔放手，
顯然對呢隻馬早已情
有獨鍾，假如韋達今
場騎佢都係冇乜表
現嘅話，幕後大有機
會搵番上季同呢隻馬
贏過嘅郭能再夾過，
為咗保住個帥權，呢
一場韋達肯定會搏
盡，值得大家重視。

周日將上演今季首次快活谷賽事，編跑十場草地日馬，
選用A跑道，此賽道對於內檔馬較有利。上季在此跑道成
績最好之練馬師為告東尼，有十場頭馬，騎師是潘頓，有
十三場頭馬。頭場開跑時間為下午一時正。跑馬地百萬
挑戰盃今季繼續舉行，由今次開始計分，直至明年四月
一日為止。郭能停賽，呂卓賢下次停賽，柏寶與莫雷
拉復出，韋達、黎海榮和羅理雅延遲停賽。今次三T有

三百二十多萬元累積，六環彩無累積。

第五班、一六五○米。「領航精
神」此程十五戰獲兩勝六位成績，

逾半數上名，演出穩定，季內藉兩場田
草熱身後重返成名地，隨時派用場。
「升力」上季在四班同程四度獲亞，點
計落到五班都好着數，防在此揭開面
紗。「財神駕到」此程擁三勝兩位戰功
最好，現評分跌至歷史低位，隨時谷底
反彈。「金桂飄香」近兩季首戰不勝有
位，是匹擅於蓄銳一擊，賽前試大閘走
勢勁到暈，首戰要吼實。

金珀龍華本利歸還
第四班、一二○○米。「金珀龍
華」剛戰終點前被「由心出發」擒

下確實唔夠運，確認質新馬持續有進
步，匆匆回師勝途，決心爭取本利歸
還。「善喜」前仗在直路賽爆入冷腳，
證明已有作戰佳態，上季在此程飄離
「君子協定」賽績夠說服力，熱身已足
夠，隨時再捷。「勁優秀」剛戰際遇差
敗難作據，話晒上季在三班都跑近，處
四班有力施突襲。「銀飛龍」季內兩戰
愈跑愈近，狀態與賽俱增，畢竟過往在
四班累積三勝十位，屬中堅分子，對手
爾爾，三甲隨時會闖進來。

第四班、一八○○米。「尊兄」
（圖10號）上賽捧成大熱門，卻

因走三疊無遮擋而敗，擺明是唔啱胃口
與實力無關，若然賠率回升，分分鐘
又露虎相。「幸運新寶」剛戰除眼罩即
以強勢殺入季軍，急急腳轉戰勝途，已
露搏殺手影。「勇進」剛戰季內初出即
獲殿，馬有勇態，同程兩戰全獲亞演出
準，三甲之材。「喜欣賞」剛戰雖跑第

七，但末段追勢兇狠，備戰升級態再
進，有力介入戰團。

第四班、一二○○米。「悅欣賞」
上季雖是贏五班賽，但質新馬估計

仍有繼續進步空間，賽前試閘掄元走勢
譽滿欄邊，看部署是有決心爭取跨季連
勝。「幸運日」剛戰終點前被擒得亞
軍，功虧一簣肯定不服氣，未竟全功戰
意十足。「自然旺家」上季能夠一戰此
程即勝，場地性能肯定唔曳，亂局場合
隨時再贏。「新添」上季尾於唔同場地
取得兩勝，賽績非一般四班馬可比，在
此屬上風馬。

自成一格狀態復甦
第四班、一六五○米。「自成一
格」剛戰走勢山雨欲來，反映現時

評分已有支持位，回師擁三冠兩亞之首
本程，全力一戰，是東山再起時候。
「惜福」上季於三班此程兩戰全上名，
跑四班賽肯定可反客為主，開始要留
神。「馬利多」季內兩戰均取得獎金，
馬有作戰佳態，轉戰強項，可一嚐贏馬
滋味。「足智多謀」季內兩戰愈跑愈接
近，狀態在實戰中跑起了，加多幾分肉
緊有權爭取上名。

喜益善路宜值秤先
第三班、一○○○米。「喜益善」
上季兩勝全取自此程，強如「奇

勇」亦要蹄下稱臣，今季轉四歲隨時大
放光芒，勝途出師，機會值得看俏。
「奇勇」此程擁三冠兩亞戰績佳，賽前
試閘一揮即就夠搶眼，跑出水準有贏
面。「天時駿駒」季內分別與「追風駿

足」、「同個夢想」串Q，以此賽績已
夠殺。「如虎添翼」上季有贏有位，在
三班分量十足，試好閘始上陣，可憑輕
磅制敵。

第三班、一二○○米。「有醒」首
戰跑梗頸四，剛戰立即打開勝利之

門，質新馬進幅驚人，只加五分仍留原
班肯定未構成阻力，扶搖直上呼聲高。
「君子協定」剛戰初跑三班賽即獲亞，
確認實力夠班，再來會有更強的出擊信
心。「舖舖順」所有上名全跑此程，性
能顯著，看部署決心重溫上季一出即勝
之美夢。「卡加動力」剛戰擺明輸場地
非實力，跑番兩戰全上名的強項，應可
還我本來。

帝聖神駒升火待發
第三班、一六五○米。「帝聖神
駒」剛戰影相下被「福毅」氣走得

亞軍水準極高，皆因季軍的「共創美
夢」翌仗即補中，照計今場機會輪到。
「一馬當先」剛戰季內首戰負頂磅僅敗
獲季，絕對不失禮，熱身後有權衝擊冠
軍。「但求上舖」季內兩戰全上名，狀
態已在勝利邊沿徘徊，有形勢之助隨時
帶到。「勁勇威龍」上季在同程與「勁

感」纏鬥獲亞賽績硬淨，跑出水準隨時
推翻大局。

第二班、一八○○米。「威利加
數」前季在遮打盃不敵「加州萬

里」而壓倒上季香港瓶盟主「多名利」
得亞軍，以此賽績套落今戰確實惡到
暈。「威利飛越」連場追得有聲有色，
自購馬反覆試準了，出擊令下隨時一步
到位。「新力鷹」上季七戰獲一冠三
亞，北半球馬正值黃金戰鬥期，有權贏
馬上頂班。「贏得」出道四戰谷草不勝
有位，實而不華打仔馬，憑主動跑法可
保持此場地三甲不脫。

幸福指數準繩可靠
第二班、一二○○米。「幸福指
數」至今賽過八戰得三勝四位演出

準繩，剛戰初跑級際賽即獲亞軍，反映
持續增值，跑番二班賽猶如虎入羊群。
「同個夢想」剛戰贏馬似難實易，跑此
程殺傷力更強，乘勝追擊有力梅開二
度。「醒目名駒」兩歲時已贏一級賽，
來頭唔小，賽前試閘走勢佳，首戰有危
險性。「勁勢」上賽有怯於強敵之嫌，
落班會是另一片天，下決心打硬仗可施
回馬槍。

周日快活谷十場草地賽排位配搭表
彩
池
說
明

孖寶：一至十場
四重彩：五、十場
第一口孖Ｔ：三、四場
第二口孖Ｔ：六、七場
第三口孖Ｔ：九、十場
三Ｔ：四、五、六場
三寶：八至十場
六環彩：五至十場

符
號
說
明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

勇
進
韋
達
唔
肯
放
手

韋 達

B10 文匯馬經

尊兄尊兄有醒有醒威利加數威利加數

揀馬個個靠眼光，賽前不分高
低，你我皆一樣，但怎樣用對方
法，或者一絲提點而有所領悟才是
關鍵所在，甚至直接關乎到日後投
注或揀馬方式，一場賽事未開閘

前，每匹馬機會皆平
等，但長期作戰的話，

小數便怕長計了。蘇偉賢馬房上季
開倉以來，低班賽向來成績特佳，
當中「金桂飄香」上季一落五班即
刻順利贏馬，反映四班不足，處身
五班則有超卓之感，今季減至四十

分起步，可再次出戰五班形勢佔便
宜，埋門試課大閘見走勢對辦，今
次配合同系「光速銀桂」而來，難
得同組對手甚弱，贏面呼之欲出，
可 重 溫 上
季 一 出 即
勝好夢。

金桂飄香重溫好夢

1

2 7

8

9

10

監場董事：陳南祿、馮載祥
跑 道：A
三Ｔ多寶：$3,242,356
六環彩多寶：無
停賽騎師：郭能
下次停賽：呂卓賢

